
  إلى أمينة
  

  تولد لي أحمد وسلمى
  وأولد لها دنيتي

  فهرسفهرس
  - ٤ -.....................................................................فهرس

  - ٨ -................................................................سفير .١

  - ١١ -............................................في الموت حنعيش .٢

  - ١٤ -..........................................................حكایات .٣

  - ١٦ -..............................................................ابني .٤

  - ١٨ -..........................................لا یوجد أحد بالمنزل .٥

  - ٢٢ -............................................................دموع .٦

  - ٢٥ -.....................................................فؤاد إنسان .٧

  - ٢٧ -........................................................حلم الليل .٨

  - ٣١ -..........................................................أم نادیة .٩

  - ٣٣ -..................................................أنطون شحاته .١٠

  - ٣٦ -.............................................................جارة .١١

  - ٣٨ -............................................الزمان اللي عرفته .١٢

  - ٤٢ -..............................................................بنت .١٣

  - ٤٤ -.....................................................في الشبـاك .١٤

  - ٤٦ -.............................................................بـوذا .١٥

  - ٤٧ -...............................................زمن مش بتاعه .١٦

  - ٥٠ -.........................................................الأسمـاء .١٧

  - ٥٢ -............................................................دعـوة .١٨

w  - ٥٥ -............................................................أمينـة .١٩

  - ٥٧ -............................................................حضن .٢٠

  - ٦١ -............................................................تهدید .٢١

  - ٦٣ -.......................................................!خش نـام .٢٢

  - ٦٦ -.............................................................الليـل .٢٣

  - ٦٩ -................................................ترانيم الفراعنة .٢٤

  - ٧٢ -............................................. سبتمبر١١دعاء  .٢٥

  - ٧٥ -....................................................أغنية وطنية .٢٦

  - ٧٧ -........................................................یحكى أنّ .٢٧

  - ٧٩ -........................................................الحســرة .٢٨

  - ٨٢ -........................................................المظاهرة .٢٩

  - ٨٥ -.............................................................بغداد .٣٠

  - ٨٨ -.........................................................الخــوف .٣١

  - ٩٠ -...................................................شعب العـراق .٣٢

  - ٩٣ -.....................................................المستشفـى .٣٣

  - ٩٨ -.....................................................بين الأنغـام .٣٤

  - ١٠٢ -......................................................الخریطـة .٣٥

  - ١٠٦ -...........................................ظلام أزرق وأحمر .٣٦

  - ١١٠ -........................................................!أخرس .٣٧

  - ١١٢ -.......................................................أنت إیه؟ .٣٨

  - ١١٥ -..........................................................جــدّو .٣٩

  - ١١٧ -...................................................آلام بيعيش .٤٠

w  - ١١٩ -..................................................آلام مرتجـل .٤١

 -٦-

  - ١٢٢ -................................................هشم التفاعيل .٤٢

  - ١٢٦ -.........................................................صورة .٤٣

  - ١٢٧ -................................................عينيا في إیدیا .٤٤

  - ١٢٩ -...............................................الشعر من قلبك .٤٥

  - ١٣١ -........................................................صليبـك .٤٦

  - ١٣٣ -...........................................العيون المفتوحين .٤٧

  - ١٣٥ -...............................................حنان مشحوت .٤٨

  - ١٣٦ -............................................عریةالأمسية الش .٤٩

  كفى بك داء أن ترى الموت شافيا
  وحسب المنايا أن يكن أمانيا

  أبو الطيب المتنبي

 -٨-

  سفيرسفير
  

  سافر زي الضوء ما يسافر
  من نجمه في آخر الكون

  لكواكب بتسير
  سافر من شمعه على الطرابيزه

  لحيطان مدهونه بجير
  وخياله عليها كبير

  فر في سنين غلبانهسا
  تفرش أرضها بحصير

  عليه بتغير ،...لسنين مجنونه
  سافر وكأنه سفير

  لبلاده في بلاد الأساطير
  تقابل مع جحا في السوقأ

  كان بيبيع طراطير
  كان شغال مع واحد سقا

  يسقي الزرع ويملا الزير
w  شاف أبطال التحرير

w
w

.a
lk

ot
to

b.
co

m

www.alkottob.com



 -٩-

  راجعين حافيين
  وبيوتهم تستقبلهم بعياط مكتوم

  يه بتغلي وطشت حموموصفايح م
  شاف مساجين يزرعوا في السجن شعير

  شاف بنت مولعه روحها من الشباك بتطير
  شاف صعاليك وملوك

  ربى حمام وديوك
  واتصاحب ويا العصافير

  سافر في القطر وفي الطياره وفي المركب
  في الأتوبيس المتكركب

  في موالد ... في المراجيح اللي بتتشقلب
  مصر

   لمغربسافر من عصر لعصر
  لحد ما جه في سريره ونام

  وفضل في الليل يتقلب
  يتقلب.. يتقلب

  كان متعذب... ولحد الفجر ما لاح
  مش عاوز يرتاح

 -١٠-

  نفسه يسافر تاني
  ما بقاش من عمره ثواني

  إنه طالع له جناح........ .لكن حاسس
  وفي لحظة الموت تولد الأجنحة

 -١١-

  في الموت حنعيشفي الموت حنعيش
  

أنا زعلان جدا علشانكا جد  
  ا ميت في أوانكي

  دان الديكأقبل 
أنا زعلان جدا علشانيا جد  

  مش راح أشوفك تاني
  يا أعز صديق

  والناس في الشارع ماشية
  وماهيش شايفة البنت الحافية

  وبتبكي ورا الشبابيك
  ومحمد بيعيط زيك

  كان قاعد يكتب نعيك
  ابن فلان وفلانة"

  وجوز علانة
  وأبو أبصر مين 

  وقريب ونسيب عائلات
w  "ماء عناوينأس

w
w

.a
lk

ot
to

b.
co

m

www.alkottob.com



 -١٢-

  وابنك واقف ياخد عزا والده
  والجرسون اللي بيعمل قهوة

  عرقه مصفّر ياقته
  كله بياخد وقته" 

  وانت ما خدتش وقت
  "قررت تموت

  وقت ما أموت بالظبط
  أنا وانت صحاب وحبايب

  عر الخايبمن وقت الشِ
  ولحد الشعر الشايب

  من وقت الأوتوبيس اللي معدي وبيسلم
  ي وحنفية ميهعلى أجزخانات وقهاو

  وبتوع فخار، ومصاطب وازيار،
  وصعايدة بيبيعوا خيار، وكلوبات سهرانة 

  ولحد ما رحنا الجامعة
  والكشاكيل في الإيد عرقانة

  من وقت مصايف راس البر وجمسة
  والسهرة مع الطاولة هزار

 -١٣-

  ولحد ما شفنا ولادنا كبار
  مش عارف أقولك حاجة

  لكن أوعى تموت بسذاجة 
  ايبأحنا صحاب وحب
  حنسيب الأرض

  ولحد ما نوصل لسمانا
  نمسك إيد بعض

  ونودع قرآن معزانا
  ونقول للناس الحزنانة

  حنعيش... يمكن في الموت
  لا للموت الساذج
  في الموت نعيش 

 -١٤-

  حكايات حكايات 
  

  أنا من هنا من مصر
  كنت الأول ساكن مع أهلي في بيت العيله في شبرا

  بعدين عزلنا ورحنا الضاهر
  مدينة نصربعدين أنا رحت 

  والدي اتوفى في مستشفى القلب
  كان يوم جمعه غريب

  ودفنّاه العصر
  بعديها سافرت ألف بلاد االله

  ورجعت معايا هدايا لكل حبايبي
  لكن فيه واحدة نسيتها

  كانت جدتي مسكينة ومش عارفة أن ابنها مات
  رحت لها في بيتها

  بوياأونادتني باسم 
  ونزلت حزين

  تعرف
w  توا بعد أبوياتنين ماأعمامي الا

 -١٥-

  لو جدتي عرفت كانت ماتت
  أهي ماتت وما عرفتش

  وأنا قاعد قدامك
  وباقولك أي كلام

  بصراحة
  عمرنا ما سكننا في شبرا

  ...ولا في الضاهر
  ولا ليا بنات أخوات

  وكمان أنا خفت أبلّغ أمي يوم ما الوالد مات
  ما تصدقنيش

  أنا باهرب من حكايات 
  وباروح حكايات

  كل عشر كلمات ... كدب كدبةاو

 -١٦-

  ابنيابني
  

  عندك ابني
  ما بيعرفش يعدي الشارع

  مع إنه كبير
  أكبر مني

  كان جده كمان بيدوخ في الشارع
  بس ده بعد كتير
  وبيرسم ... عنده ست سنين... ابني لسه صغير

  ...راسم نمر مبرق ماسك وردة ما بين أنيابه
  على شباك المنور... 

  لما بيرسم بيكشر... كان جده كمان رسام
  بس أنا ابني اتغير

  بطل رسم وبقى شاعر أخضر
  يكتب شعر يحير

  عمره خمستاشر ولا اكتر
  والورد اللي بيطلع نور
w  أبيض واحمر وأصفر

 -١٧-

  ومعطّر كل الدنيا
  ومفرح كل الناس

  بيخاف م الشارع... بس أنا ابني
  والشارع ما بيرحمش

w
w

w
.a

lk
ot

to
b.

co
m

www.alkottob.com



 -١٨-

  لا يوجد أحد بالمنزللا يوجد أحد بالمنزل
  

  الصوت الساكن لشخوصٍ
   مصرا فيماتوا عشاقً

   ضخمةْبقبور أهرامٍ
  بسلال الحنطة والحنقطْ

  بقدور البوظة والمش
  تمثال الكاتب يتربع
  بثنايا بطنٍ منتفخة

هذا مصري قد أنجب  
  ا مهرةْا صناعأقباطً

وجنودا تستشهدا سمر  
  لا يوجد أحد بالمنزلْ

  
  الصوت الساكن لجدود

  عاشوا في مصر المحروسةْ
ا بالحائطْقد تركوا صور  

w  ب سودٍ صقريةْبشوار

 -١٩-

ا بجلود بنيةْكتب  
ا بعيون عسليةْجد  

  والجدة تمسك شمسيةْ
ا ركبواوتودع أجداد  

في الظهر تراما يترنح  
ا قد رقدوافي القبر كرام  

  لا يوجد أحد بالمنزلْ
  

الصوت الساكن للشاعر  
جلباب أبيض يلبسه  
أقدام تصطك النغم  

أوراق في درج المكتب  
  وبكاء مر في الأرضِ
لا يعرف أحد مصدره  
  لا يوجد أحد بالمنزلْ

الصوت الساكن موجود  
ا لا يصمتْلا يهدأ أبد  
ويعيد كلاماا وكلام  

 -٢٠-

  ا تسكن جدرانهأصواتً
  حدوتة ما قبل النومِ

  وتثاؤب وابور الجازِ
  وتفاؤل قرآن الصبحِ

ونداء الباعة في الشارع  
ونباحا في بئر السلم  

  وبكاء الطفل المحمومِ
   الجارة محروقةْوصراخ

  أنفاس الحب المكتومِ
تاريخ البيت المصري  
  لا يوجد أحد بالمنزلْ

  
  المنزل قدام الشجرةْ

اوالشجرة تطرح أزهار  
  ويسيل العسل بساقيها

وترحب بالضيف القادم  
  وتدق الشيش المقفولَ

  يستيقظ نوم القيلولةْ

 -٢١-

  ويضج البيت بأنغامٍ
  بتدفق ماء الحنفيةْ
  قةٍورنين الشاي بملع
ونداء الوالد أبناء  

  كرسي السفرة ينتقلُ
  بهدوء نحو البلكونةْ

  فليحيا وقت العصريةْ
  وليحيا زمن سلمنا

  للزمن الناطق برزالةْ
  لا يوجد أحد بالمنزلْ

 -٢٢-

  دموعدموع
  

  ولما جالي اللي قاللي فضفض
  عيوني فاضت

  برق في خدي ورق مفضض
  وأنا اللي فاكر مفيش دموع

  
  دموعي مالحه

  اوالدنيا ماله
  كأني عايش في دنيتين

  الدنيا باهته
  وعيوني باعته

  للأم حب ومن غير إيدين
  أنا قلبي بفته

  وشمسي خافته
  وهي راجعه من الحسين

  الحب شابط
w  ظابط.. والظلم

 -٢٣-

  منديلها رابط على نكلتين
  ولما تخبز تخبز منين

  
  وأنا اللي فاكر مفيش دموع

  
  الشمس غابت

  والدوشه سابت
  رةمستشفى قفلت بعد الزيا

  وأنا منايا
  جوه العناية

  ألاقي أمي ورا الستارة
  دموع تسقط 
  جلوكوز ينقط

  كباية تحضن ميزان حرارة
  دموع تندع 

  ودموع تودع
  و دموع عزيزة ودموع خسارة
  ودموع بتضحك جايبة البشارة

 -٢٤-

  
  وأنا اللي فاكر مفيش دموع

 -٢٥-

  فؤاد إنسانفؤاد إنسان
  

  مسحراتي
  منقراتي
  أبويا قال

  خد مني صوتي
  وأتهجى موتي

  رقة وجلال
  ياللي انت وارث

  أخلاق فوارس
  راكبين جمال

  االله يعينك
  في أربعينك
  يا ابو العيال

  االله يمدك
  وتربى ولدك

  بمال حلال
w  وطول طريقك

 -٢٦-

  تبل ريقك
  بماء زلال

  والمشي طاب له
  والدق على طبله

  وكل شبر وحته م الجنه
  تقول فؤاد شاعر فؤاد غني

  والدق على طبله في وجداننا
  ب تتمنىوكل رجل تد

  لو إنه ماشي معاها في رمضان
  الي طوال هنا سهرانيوكل عاشق ل

  من تحت قبه من الندى القلقان
  يقول على لسانه وعلى لساننا

  يا سامعين أبناء بلد واحده
  فؤاد إنسان... تحت السما الواحده

w
w

w
.a

lk
ot

to
b.

co
m

www.alkottob.com



 -٢٧-

  حلم الليلحلم الليل
  

   يابا في حلم الليل وتنجدنييما تعد
  عايزك تساعدني

  ترجم عياطي لكلام
  طقني يابا السكوت في الليل بيجلدنين

  انت اللي نطقت اليمام
  قرالي يابا سورة الأنعام ا

  والتوبة والرحمن والزلزلة وغافر
  التسعينات انتهت؛ كل الشجر سافر

  شجر الربيع شجرك
  شجر البيوت والناس والبلكونات العصر

ا مصرأيام ما غنت بيجامتك مصر دايم  
  ين جايهوفي ابتسامتك سنين رايحة وسن

  ترسم هالات السهر والحزن في عينيا
  واحشني يابا سلامك

حرام تنساني أو أنساك.. اواحشني جد  
اكما تعدي يابا دا موتك والنبي قس  w

 -٢٨-

  يا إما أجيلك أنا مره في أحلامك
..........  
  دخل منامك دلوقتي حا

  واقف قصادك ولد يمكن عينيك فاكراه
  ده اللي دراعه اتكسر الضهر قدامك

  ه اللي انت شلته على كتافك من المدخلد
  عنقود عنب اتقل

  من الحمام القمري
  دلوقتي عمري أربعين عنقود

  موجود ومش موجود
  موجود في بيتنا ومش موجود في بيت تاني
  موجود في شعرك ومش موجود على لساني

  عايزك تقوللي إزاي أعيش تاني
  زي الكواكب أدور في دورة الأفلاك 

  شايل على سنامهواقف قصادك جمل 
  شعرك وأحمد وسلمى

  مخنوق وبيخانق في أيامه
  ما تقوللي إيه العمل

 -٢٩-

  يا صاحب البراءات... يابا اخترع لي أمل
  يا شيخ فؤاد يا بطل

  ابنك أمين شحات
  طالب عينيك الجميلة تبص له بثبات

  وتقوله أوعى تبات في أي يوم مهموم
  ادخل واغسل وشك الأول

  وتعالى جنبي وزوم
  ده مش حيدومالليل 

  مهما الظلام طول

 -٣٠-

  
  
  
  

  
  

  مفيش حياه إلا عند غيرك
  تعيش في خيره ويعيش في خيرك

  
  فؤاد حداد

 -٣١-

  أم ناديةأم نادية
  

  ماشيه فوق الأرض فوق المية فوق الذكريات
ا تشوفهاكل حاجة بتتبسط لم  

  الشوارع والحواري والبيوت والأوتوبيسات
  والعيال بتروح تبوسها
  والصحون والكبايات

  صاغ في كيس فلوسهاقرش 
  والفلوس علشان غموسها

  والحياه علشان نعيش
  أم نادية صوتها واطي

  بس بيسكت عياطي
  والدموع ما بتنتهيش

  ماسكة شنطة إيد قديمة
  والكسل أكبر جريمة

  للفقير اللي مفيش
  فارشة في أودتها الحصيرة

w  جات سنية وجات سميرة
w

  يفطروا الجبنة القريش
  أم نادية ماشية مايلة

  جعة في المغرب وشايلةرا
  والسنين ما بتختشيش
  تتسند على سن بابها
  تحت ركبتها شرابها

  راجعة لولادها وعذابها
  مهما يحصل برضه راجعة

  ابتسامتها الخجولة مبينة سنانها اللي واقعة
  ودنها المقطوعة من شدة حلق

  والليله دي مفيش قلق
  نايمة هادية

  واخدة عادل ويا نادية في حضنها
  بدري زي نجمةصاحية 

  طالعة من شارع شاهين من عند نعمة 
  بس ما بتنطقش كلمة

....  
  ماشية فوق الأرض فوق المية فوق الذكريات

  ههأنطون شحاتأنطون شحات
  

  كرسي هزاز اتكسر بقى كوم خشب
  دفتر التليفون بيتهجى الحروف

  ماشي يتزحلق على مشاية صوف
  فوق خشب باركيه مورنش

  أم نادية لو توشوش
  شحاته صوته عاليالعجوز أنطون 

  يشتم العسكر بتوع الثورة يشتم لا يبالي
  عاش حياته كلها أعزب معذّب

  لبير أخوهأشغلته يخدم مرات 
  ...قلبه طيب

  نضاراته مكبرة عينيه القديمة
  زرر البدلة وراح البوسته ماشي

  يبعت الجوابات ويرجع 
  الحكاية مش حتنفع، راكبة راسها، عايزة"

  "لنهارتقعد في السرير طول ا
w  كان عجوز تمانين سنة

  اية صوفشماشي يتزحلق على م
  ماشي يزحف

  دفتر التليفون بيتهجى الأسامي
  مات أخوه ألبير سنة ستين في طنطا

  نص شامي... نص قبطي
  نضاراته دموعها تبرق

  رحت أدفع لك فاتورة التليفون، سنترال"
  "الأوبرا قافل

  هيه مشلولة وهوه قلبه حافل
   والسلاسل بالمودة والمحبة

  كل شيء يشهد بذلك
  من ورق طالع مقصقص

  ويا صناديق الفواكه عند سوق التوفيقية
  للأجزاخانات اللي معمولة بخشب وبيبانها 

  بنّي
  للأسانسير اللي طالع جوه بير السلم

  للسلالم نفسها
  اللي ياما طرقعت على رخامها كعبها

  قبل ما تتشل وتعدي السنين
  والعجوز أنطون شحاته

  ا ماتلم
  هي عاشت وحدها 

  جارةجارة
  

  تقصقص تقصقص هدومها القديمة
  شرايح شرايح في كورة عظيمة

  وتفرش كليم ع الكنب يا سلام
  وتسهر تفصل هدوم العساكر

  وتسهر معاها عيالها تذاكر
  وتصبح في باكر

  ترتب حاجاتها
  تدبق حياتها

   الحماميتجهز بناتها وتسق
  سالأأخبط عليها وتفتح و

   أشوف المسلسلممكن أجيلكو
  تخبط علينا في فيلم العزيمة
  ويوم الهزيمة في ليل الإمام
  تخبط في ميتة جمال الأليمة

  وتمشي في جنازته صفية وكريمة
w  وعيشة وثريا وسرور وابتسام

  أخبط عليها بإيديا القدام
  ولسه كأني راح اسكن قبالها

  وأسمع كلامها وضحكة عيالها
  وجوزها الشاويش اللي عاوز ينام

  لى شراعتها بيظهر خيالهاع
  نحيلة نحيلة

  خيلة بخيلةب
  عليها السلام... جميلة وأصيلة

  الزمان اللي عرفتهالزمان اللي عرفته
  

  ستى جازية وستى هند
  طرحتين قاعدين سوا
  والمزاج حق النشوق

  في الليالي والهوا
  

  سهرانين يتحدتوا
  كل قلب في حتته

  الزمن ضيع شبابهم
  فتتواتوالسنين ا

  
  السنين هاديه وقليلة
  ستي نبوية الجميلة

  تشرب القهوة بسجاير
  طرحة بيضا وعين كحيلة

  السنين ماشية بهداوة
w  في الإمام ستى نقاوة

  وفي إيتاي ستي لبيبة
  لسه في عينيها شقاوة

  
  في المنادر ع الحصيرة

  ستى خطرية الكبيرة
  ستي معزوزة عجوزة

  بس تشبه للأميرة
  

  في الدقون الدق الأخضر
  والشعور أبيض وأحمر

  ليالي قطيفة سوداوال
  الضحك أكتروالدموع في 

  
  سيدي الدقدوقي غاوي
  يسمع الصبح الغناوي

  العروسة ساكنة خورشيد
  والعريش م الشنشباوي

  خط زرزورة وماشي
  الدرة يهز الشواشي

  وستي جازية ستي هند
  يركبوا قطر المناشي

  
  يركبوه علشان يزوروا
  والحسين يزداد سروره

  والعيال تفرح وتفرح
  جين يملا ماجورهوالع

  
  اللي فيهم تبقى شاطرة

  اللي تخبز عيشها أطرى
  واللي عينها تكل تسأل
  راهبات بيحطّوا قطرة
  النسيم في الليل يعاود

  والبهايم ع المداود
  والمواسم رايحة جاية
  تل كحل عليه مراود

  يالمراود لّما تفن

  الزمان اللي عارفني
  والكلام اللي سمعته

  يوالصور أحلام في جفن

  بنتبنت
  

  لما تلقى النور منور
  والشتا زار البيوت
  تلقى بنت صغيرة

  ورد أزرق ع البيجامة
  ورد بمبة في خدها

  مشط ماشي في شعرها
  شعرها المبلول مموج

  الليالي ليها ريحة
  والنجوم تسهر تصفر

  تبتسم تحت الغطا بالغمازات
  لما تلقى النور طفا

  تبقى هربت العيون م النضارات
  جناحاتها مرفرفةتبقى عصفورة 

  تمشى حافية ع النجيلة في الغابات
   مصطفىتخطف البراية من إيد

w  تلبس الفستان بورد وحمالات
w

  ترتمي في حضن مليان بالدفا
  وأما تلقى الفجر شقشق
  تلقى نور البيت منور

  صاحية بدري والعيون متحمسة
  واقفة بردانة بلبس المدرسة

  والندى فوق القزاز
  والبخار من بقها

  اي باللبنش

  في الشبـاكفي الشبـاك
  

وقفتها في الشباك تبكّي، شفناها وهي عروسة، وهي 
  .حبلى، ولما ابنها مات

  
  بييجي الليل يغني لك

  جي الفجر يدعي لكيوبي
  يمام بيبيض في منديلك
  وانتي واقفة في الشباك

  
  يعشش حزن في حيطانك
  لمون قلقان في أغصانك

  وتبهت كل قمصانك
  وانتي واقفة في الشباك

  
  تحطي إيديك فوق بقك

  تزقى الدنيا وتزقك
w  وصوته بيجي ويشقك 

  وتلتفتي كأنه هناك
  

  وصوت العجلة فوق جسمه
  ماخدش من الزمن اسمه

  ولسه عينيه بيبتسموا
  ويرجع لك ضناكي ملاك

  
  ويلمع وشه في القمره

  وفوق وشك حنان صافي
  ورجله صغيره وحمرا

  بيرضع بزك الدافي
  وانتى واقفة في الشباك 

w
w

w
.a

lk
ot

to
b.

co
m

www.alkottob.com



 -٤٦-

  وذاوذابـبـ
  

  عين كحيلة وكرش رائع
  والودان صرصورها واقع

  فوق كتافه
  وشم أخضر جنب خده

  اسمه بوذا ولا عبده
  كله ماشي

  مطمئن لكل حاجه
  المهم الصبح يقفل بوابتنا

  يسجن الناس في الشوارع 
  والحياة تبدأ تدب في مدرستنا

  إلا يوم ما مات وقفنا في الطابور
  النشيد الصبح ساكت

  التحيةوالدموع مالية 

  زمن مش بتاعهزمن مش بتاعه
  

  ما لوش أي حق في زمن مش بتاعه
  مالوش أي ورده تزهر في بيته

  مالوش أي غنوة في أغاني اللي ذاعوا
  مالوش أي كلمة في كتاب اشتريته

  
  ساعات ابتسم له يرد التحية
  ويهرب ليالي طويلة ويرجع

  ساعات يبقى شايب وأصلع شوية
  ساعات يبقى عيل صغير بيرضع

  
   يعض البلاطيعيط يعيط

  يجز بسنانه يزيد العياط
  يكرمش بإيده ملاية السرير

  وتاخده الليالي في عينيها الغواط
  ينام له شوية يجي له كابوس
w  محوش في جيبه شوية فلوس

w
w

.a
lk

ot
to

b.
co

m

www.alkottob.com



 -٤٨-

  ويمشي يشخلل وتصعب عليه
  دموع الفواكه في ضي الفانوس

  
  ن بس حزنه غريب الطباعيحز

   يبان لما يضحك ويقفل عينيه
   لوحده يغنييشيبان لما يم

  ويوم لما ماتت يمامة في إيديه
  

  صوابعه اللي عاوزة تنشف دموعها
  وعينه اللي عاوزة تطبطب عليها

  وصدره النحيل اللي كسر ضلوعها
  وقلبه اللي سايبه يدق في إيديها

  
  لوش أي حق في زمن مش بتاعهام
  لوش أي ورده تزهر في بيتهام

  مالوش أي غنوة في أغاني اللي ذاعوا
  لوش أي كلمة في كتاب اشتريتهما

  يا أيها الناءون عنّا إنني رجلٌ يريد أخاه إبراهيم

  
  بيرم التونسي

  الأسمـاءالأسمـاء
  

  عبد السلام أحمدين صالح زناتي جاد
  شخصية بيرم كتبها في قصة زجلية

  سيد محمد محمد إبراهيم شداد
  واحد موظف قديم في هيئة حكومية

   توحيدليكاظم شيرين البحيري إسماع
  وزير مفوض في أمريكا الجنوبية

   عبد ربه شديديشديد محارب مجلّ
  صعيدي شايل تراب ضمن الفواعلية

  خليل سعيد مرشدي عبد الجليل محبوب
  تقتل بالليل في دوريةأغفير نظامي 

  فهيم جنينة نديم المنتصر أيوب
  طبيب ممارس عام أطفال وجلدية

  أيمن وأمجد ربيع رشوان عنب كارم
  وائم في مدرسة السعيديةأخين ت

  عثمان زكي عثمان زكي زكي سالم
w  نزيل في سجن القناطر تهمة سياسية

w
w

.a
lk

ot
to

b.
co

m

www.alkottob.com



 -٥١-

  جرجس شحاتة أديب قسطندي عازر عيد
  دكتور مهندس في هندسة المنوفية

  خلدون شبانة جزر نظمي قمر بوسعيد
  شخصية وهمية. شخصية ما اعرفهاش

  فرج استيفان كتكوت شلتوت نسيم عطوة
  و القمصان أبو خطوةأبو المحاسن أب

  سيد عفيفي على نادر عزيز تعلب
  عبد المجيد فرغلي فارس عوض سحلب

  شاهر سمير الشبكشي جاسر الشواف
  حازم جمال السنوسي المرتضى خلاف

  ناجي فريد الطناحي حسين أبو رية
  أسامي فيها عرق ودموع وحنية

  أسامي تنطق كلام بلساني وعينيه
  هشهداء تراب الوطن الزرع والمي

  دعـوةدعـوة
  

  تعالوا زوروني في طفولتي
  حنتغدى سمك بلطي

  
  زوروني كل سنة مرة
  وعدوا من سنة ستين

  راح استناكوا في مسرة
  ونطلع منها ع البساتين

  
  ما حدش فيكو شاف فصلي

  وتخته وشنطة وبشاورة
  وعبد الناصر الأصلي

  ما حدش فيكو شاف ثورة
  

  ما حدش فيكو شاف واحد
  دببدلة زرقا متّاخ

w  طلع م السجن ع الحارة
w

  وطفل بشورت كان قاعد
  

  تعالوا زوروني في طفولتي
  حنتغدى سمك بلطي

  
  باقولّك إيه ياست انتي

  مش انتي زكية يا نيتي
  وابويا كان سنين غايب

  وجالك برد وسخنتي
  

  وجه أحمد وجت سلمى
  على صدرك وأنا مولود

  ونور مبدور على الضلمة
  مش العالم ده كان موجود؟

  
  وا زوروني في طفولتيتعال

  حنتغدى سمك بلطي
  زوروني لما بتغنوا

  في ليلة الرؤية هل هلال
  ولما الأهل يتلموا

  زوروني في كافة الأحوال
  

  يأنا في الحارة وباغن
  يوكف إيديا متحن

  راح افضل صاحي مستني
  لحد نهاية الإرسال

  
  تعالوا زوروني في طفولتي

  حنتغدى سمك بلطي

  أمينـةأمينـة
  

  يقلالنور ساعات 
  وريحة الخوخ تهل
  الأرض قرب السما

  وأمينة بالدانتيل
  

  أمينة بالدانتيللا
  أجمل من سندريللا

  نسهر في نيل الجيزة
  ومعانا باقي الشلة

  
  نسهر في نيل المعادي
  نركب فلوكة الليله دي

  ونروح في بوسه طويله
  تسعد فؤادها وفؤادي

  من عينها ومحبتي
w  من عيشها ومربتي

w
w

.a
lk

ot
to

b.
co

m

www.alkottob.com



 -٥٦-

  ىتولد لي أحمد وسلم
  واولد لها دنيتي

  حضنحضن
  

  أنا عندي ليكي حضن
  خديه أحسن يضيع

  
  أخضر لون الحياه

  والأزرق منتهاه
  ألوان صنع الإله
  ولّما يقوللي كُن
  أكون وانا مطيع

  أنا عندي ليكي حضن
  خديه أحسن يضيع

  
  من أول ما ابتديت 

  وحضن أمي بيت
  من صدرها ارتويت

  لبن ونور وحسن
w  وحنان وكون بديع

   ليكي حضنأنا عندي
  خديه أحسن يضيع

  
  الأرض حاضنه قمح
  والغيط أسمر وسمح

  وماء ودقيق وملح
  عجين يخش فرن
  ياكل منه الجميع

  أنا عندي ليكي حضن
  خديه أحسن يضيع

  
  راعي الغنم يطوف
  بالناي وبالحروف

   يشوفىوينام يصح
  الصوف بيبقى قطن

  من أول الربيع
  أنا عندي ليكي حضن

  خديه أحسن يضيع

  يعشق قمرعصفور 

  ويطير وسط المطر
  ويحط على الشجر
  ولسه صدره سخن
  وقلبه سريع سريع

  أنا عندي ليكي حضن
  خديه أحسن يضيع

  
  شارع طالع بسلم

  والليل نهار مضلم
  في عنيكي شوق يسلم

  وشفايفك فيها بن
  وشفايفي كما الرضيع
  أنا عندي ليكي حضن

  خديه أحسن يضيع
  

  في حضنك السلام

  وبراه الآلام
   لحس الكلامالديب

  ومفيش في الدنيا حزن
  على الحمل الوديع

  أنا عندي ليكي حضن
  خديه أحسن يضيع

  تهديدتهديد
  

  إياكي وإلا حاخاصمك
  مش حانطق اسمك

  ولا في الأكل حاقاسمك
  ولا حالمس جسمك

  ولا شفايفنا حيجتمعوا في بوسة
  وحتفضل أحلامي وأحلامك محبوسة

  وحتفضل أحاسيسنا المكبوسة
  كده مكبوسة

  كي وإلا حاصرخإيا
  وحاجيب التايهين

  وارجع أتوه وياهم
  يمكن ست سنين
  يمكن نص دقيقة

  إياكي وإلا حتبقى حقيقة
  إن أنا مجنون

w  مجنون مجنون
w

  وبيتصرف بجنون
  بيزوغ بعينيه

  وبيخلط بين الوهم وبين الواقع
  وبيخلط بين التليو وبين الينسون

  وبيلعب في الوقت الضايع
  بعد ما ضاعت كل الأوقات

  إياكي وإلا حتبقى مصيبة
  حتضيع من عيني الطيبة
  وتضيع من قلبي الدقّات

  ا ناويه على الشريإياكي 
  خليكي على البر

  نتفرج ع البحر في شباكي
  المركب دي مش مستنياكي

  وأنا لسه حاقولك حكايات
  من بعد سكوتي كلامي حيرجع تاني جديد

  إياكي تموتي
  إياكي تروحي بعيد

  ..!..!..خش نـامخش نـام
  

  إن كان حبيبك قمر
  اطفيه وخش ونام

  بينك وبينه زحمة الأيام
  والمشغوليات اللي واخده وقت كل البشر

  
  إن كان حبيبك قمر
  نزل عليه الستارة
  اقفل عليه الشيش

  شغّله... وإن كان في أودة النوم معاك تكييف
  علشان ما تسمعشي موسيقى في الأحلام

  
  إن كان حبيبك قمر

  قول له بلاش تنطيط
  كلك غلط يا قمرش

  وانت لوحدك عبيط
w  روح بقى يا قمر

  يمكن تلاقي ميكروباس لسه
  رايح لبيتكو في آخر التخطيط

  مساكن سبيكو في مدينة السلام
  

  إن كان حبيبك قمر
  انزل له في الشارع

  مادمت يعني عليه كده حتموت
  أصل القمر ممنوع يخش بيوت

  انده له ينزل م السما للأرض
   في جنينةوحبوا بعض في دكة

  أو في المقطم وانتوا في العربية
  أو على الكورنيش

   الجيشقوتاكلوا كبده في طري
  تسد جوعك وجوعه

  وخشوا سيما
  وحط كوعك في كوعه

  لهلب شفايفه وشفايفك بالفشار واللب
  وحب فيه قد البطل ما يحب

  واهي كلها أفلام
  

  لو كان حبيبك قمر
  بكره حيبقى محاق

  وبعد بكره هلال
  عده بدروبعد ب

   يفضل كده مربوط
  في ساقية الملكوت

  يموت ويحيا يموت ويحيا يموت ويحيا يموت
  وانت وراه عاشق نحيل مصفوط

  عايش على الأوهام 
  إن كان حبيبك قمر
  اطفيه وخش ونام

  الليـلالليـل
  

  باقول يا ليل وكلامي مافيهش ديباجه
  ياليل عبيط مليان غطيط كله سذاجه

  بروفة ليلياليل ياليل ياللي انت لسه 
  فستان بديل خياطه لافقاه بسراجة

  
  الليل قمر يسهر يغني بلجاجة

  والليل ده شيخ يسكر في بار ويا خواجة
  ونزيوالليل نيون يسكن قصاد التليف
  والفيلم هندي والمهرج مهراجا

  
  ليل الصعيد اسمه اسماعيل صقر خفاجة

  وفي بورسعيد العربي قال يا بوحباجه
  لي والليليل السويس اسمه الغزا

  في الغردقة يغرق ويطلع في سفاجه
  الليل عيال بيناموا جنب الطبلية
w  والليل سفن منورة يا سواحلية

  والليل ضفادع كلمت صرصور الغيط
  والليل ملاهي في الحديقة الدولية

  
  الليل ده نيل جميل ووارد أثيوبيا

  والليل ذنوب مرعوب وانا في حضن زنوبيا
  في العتبةوالليل كروت بوستال بتلمع 

  والليل جواب مليان عذاب بقلم كوبيا
  

  الليل في ريحة بنج جوه المستشفى
  وع الحدود ويا الجنود أنوار كاشفة

  وفي الغابات أصوات طيور فوق الأشجار
  والأرض رطبه مغطياها عيدان ناشفة

  
  باقول يا ليل والليل ده مش ليل ولا حاجه

  الليل سكون مسكون بصوت التلاجه
  ف الأودة لمبة مطفيةسماه في سق

  ضلمة غبية وللعيون مش محتاجة

  ألا أيها الليل الطويل ألا انجلِ
  بصبحٍ وما الإصباح منك بأمثلِ

  
  امرؤ القيس

  ترانيم الفراعنةترانيم الفراعنة
  

  مصري فلاح ابن رع
  في الفلاحة قد برع
  في العمارة قد بنا

  خوفو خفرع منقرع
  

  مصري فلاح قال آمون
ا مظلومونإحنا دايم  

  حنا هما إحنابس إ
  مهما بتعدي القرون

  
  مصري فلاح قال آمين

  يا فراعنة يا مؤمنين
  لو تغنوا ع الربابة

  صلوا ع الهادي الأمين
  مصري فلاح لاتقيه
w  الدموع من ظالميه

  ظلم مملوكي وفاجر
  ظلم عثمانلي سفيه

  
  مصري فلاح كان هفيه

  لانجليز وفرنساوية
  كان تراحيل أو تمللي

  من وسية لأبعادية
  

  مصري فلاح ستيناتي
  في المصانع أغنياتي

  في المدارس بنتي وابني
  في السجون عايش حياتي

  
  مصري فلاح قال فلاحي

  لما اشيلك يا سلاحي
  نضارات الشمس لاحت

  اشتغل مرشد سياحي

  مصري فلاح مش لاقيه
  مصري كان النيل ساقيه
  مصر ماشية في الليالي

  ماسكة لمبة وبتناديه

   سبتمبر سبتمبر١١١١  دعاءدعاء
  
  رب ستر ياا

  استر يا ستار
  استر من شر الأشرار

  من شر الحرب
  يا واحد يا رحمن

  احمينا من الطغيان
  احمينا ببعض

  يا واعد بالجنة
  اوعدنا كمان بالأرض

  يا عالم أيامنا، يا عالم أحلامنا، 
  شيل أوهامنا اللي بترمح قدامنا

  رد لنا الروح لو تنفع تترد
  علمنا حياتنا

   الحقواهدي لأصواتنا كلام
  واقفل باب النار اللي انشق

w  اقفل باب النار أنا خايف

  أنا عايز كل الدنيا شفايف، تتكلم بجمال
  تذكر اسمك وتسبح لك حب وإجلال

  وتبوس بعضيها بشهوة حلال
  رب وتجيب للدنيا عيال، يفرحوا بالدنيا يا

  رب ديم النعمة يا
  خللي لنا أهلنا واصحابنا
  ولا تمنع دقتهم على بابنا

  ي الشباك اللي بيفتح ع الساحةخلل
  خللي الضحكة المرتاحة

  خللي كنبنا
  خللي صورة كتب كتابنا

  رب وارحمنا يا
  ارحمنا في عذابنا

  يتلم المتبعتر.. رب يا
  الناس اللي بتفطر فول

  والناس اللي بتفطر زعتر
  والناس اللي بتتيتم والناس اللي بتتحسر

  والناس اللي بتتفجر

  رب ومش قادر افسر يا
  مش قادر أكتّر

  خايف من بطش القوة
  وانت الأقوى
  سبحانك.. أنت الأعلى

  ارفع غضبك
  نزل ع الدنيا حنانك
  رب يا

  أغنية وطنيةأغنية وطنية
  

  وطنية     تقدر تألف أغنية
  تقدر تغني بصوت عالي

  تعيش بلادي العربية
  أو تسمعها  تقدر تشوف نشرة أخبار

  تقرا الجرنان          
  تقدر تقول للي مهاجر

  بلدك أولىخليك هنا 
  تقدر ما تقدرش تعيط

  تقدر ما تكرهش الأشرار
  تقدر تعيش رافع راسك
  ...وتقول أنا أديت واجبي

  نحو الوطن،
  على أكمل وجه.. وأسرتي

  نقطة مضيئة    . .تقدر تشوف في المستقبل
  أي حقيقة   تقدر تشوف في عيون الناس 

w  غير الأحزان          
w

  أيوه كده دلدل راسك
  واحنى ضهرك

  ن وكمان وكماناصغر كما
ا يا شاطر ما تقدرشطبع  

  طب عايش ليه؟

يحكى أنيحكى أن  
  

  أن إيه.. . أنىيحك
  سرقوا بلادنا ولاد الإيه

  كان ياما كان.. . أنىيحك
  سرقوا بلادنا الأمريكان

  جيل ورا جيل.. . أنىيحك
  سرقوا فلسطين إسرائيل

  يا أحفاد.. . أنىيحك
  أمريكا دخلت بغداد

  ةيا حلاو.. . أنىيحك
  أمريكا بتضرب بغباوة

  مساء الخير.. . أنىيحك
  بوش راح يوصل ويا بلير
  راح يدخلوا بغداد العصر

  والمغرب راح يدخلوا مصر
  انعقدت قمة.. . أنىيحك

w  ما بتعرفش تقول ولا كلمة
w

  الظلم استشرى.. . أنىيحك
  والدم مطرطش في النشرة

  أن احنا سكتنا.. . أنىيحك
  واتنيلنا كده بخيبتنا

  وكأننا ما كأناش كنّا
  والذل بيوصل لدقوننا
  والذل بيوصل لعينينا

  واالله رحمه أن احنا بكينا
  واالله رحمه أن احنا نعسنا
  والضلمة غطت فوانيسنا
  بس خسارة ما حلمناش

  وما يحكاش .. . أنىيحك

  الحســرةالحســرة
  

  :كنت مودي ماما للدكتور قامت قالت لي
  "ن روحه فيهاأبوك كا... أنا باتحسر على فلسطين" 
  

   عليناالحزن اللي حطّ
  يترجرج في نني عينينا

  نتحسر على فلسطين      
  

  وأبويا اللي مات بيغني
  على مسرح خشب في جنينه

  يتحسر على فلسطين      
  

  والجلطة اللي شلّت قلبه
  والناس اللي ماتت قبله

  تتحسر على فلسطين      
  

w  والسجن اللي في المحاريق
w

  والصبح وغيار الريق
  ر الغريق في الصحراوالشج

  والميه اللي جوه الصخره
  والشمس اللي متغميه

  والشقة اللي في الحلميه
  تتحسر على فلسطين      

  
  والضلمه اللي تحت السلم

  والطفل ابتدا يتكلّم
  يتحسر على فلسطين      

  
  والعيش اللي غمس ملح

  والقشرة اللي فوق الجرح
  والغيه اللي فوق السطح

  وحمامها اللي عجز خالص
  يتحسر على فلسطين      

  
  والناس اللي مستنية

  الموت الليالي الجايه
  تتحسر على فلسطين      

  زمارة خطر بتقطّع
  والأم الحزينة ترضع

  تتحسر على فلسطين      
  

  زمارة أمان متصلة
  وجيوش العدو منتصرة
  والكوفة تقول للبصرة

  باتحسر على فلسطين      
  

......  
  نتحسر على فلسطين
  منانتحسر يا رب ارح

  نتحسر وضاعت منا 
  والصوت اللي بيطمنّا

  بقى صوت مرتجف وحزين
  يتحسر على فلسطين      

  المظاهرةالمظاهرة
  

  اللي حصل إننا كنا 
  حاطين في العروة زهرة

  وعيوننا ثورة ظاهرة
  وطلعنا على المظاهرة

  بس الظابط منعنا
  وبعدين؟

  أنا قلبي يا ناس كتاكت
  قال لي أنا حابقى ساكت

  ساءتدي الدنيا الدنيا 
  والكون ما بقاش يساعنا

  يساع مين؟
  يساعني أو يساعك

  ده عصر ماهوش بتاعك
  ارفع للكون صباعك

  واستأذن اجتماعنا
w  أموت يعني؟

  يا قلبي يا حريقة
  ماتستناش دقيقة
  قدامك الحقيقة

  وفي ضهرك ألف طعنة
  يللا

  يا قلبي يا دفاعي
  خليك حبة اندفاعي
  قول لولاد الأفاعي

  عليكم ألف لعنة
  هوأي

قول لولاد الذين  
  دولا زهور المدينة

  سامية ونجلا وأمينة
  قلب وكلام ومعنى

  اهتف
  يا مصر كفاية ضلمة

  شوفي دموعنا المسالمة
  ودموع منال وسلمي

  تسوي كنوز الفراعنة
  غني

  يا مصر يا كحيلة
  كفاية نيلة.. .كفاية

  حطي خيبتنا التقيلة
  ع الهم اللي وجعنا

  وكفاية كده
  

 

w
w

w
.a

lk
ot

to
b.

co
m

www.alkottob.com



 -٨٥-

  بغدادبغداد
  

  ا تبعت صواريخهاأمريك
  تمحي العراق ويا تاريخها

  
  بغداد يا عاصمة الأمة

  لك الغمة بالليل حتتر
  عيال تصرخ م الحمى

   صريخهايوالانفجار يمح
  

  عيال بتلعب بالنبلة
  والأم فرحانة وحبلى

   دجلةئفاكرها يا شاط
  طب قول لي فين بس ضريحها

  عيال بتسهر وتذاكر
  سيجارة يا بدر يا شاكر

  لبعد عساكرشايف على ا
w  شايلة سلاحها ومصابيحها

  والطير مهاجر يا ولداه

  هاجر يا ابن زريق وياه
  ضاء االلهقموكلٌ ب

  لكن تسيب روحك ريحها
  

  يا وز عراقي يا وز
  أنا اسمي من اسمك باقي

  شواقيأبلغ لكركوك 
  وبوس لي ناسها وشوارعها

  لو طيارات أو وز عراق
  ممنوع تطير جوه الأجواء

  هداءوحتى أرواح الش
  في الأرض تلزم مطارحها 

  أطنان قنابل محدوفة
  فوق كربلاء فوق الكوفة
  والبصرة للموت مكشوفة

  أبواب عذاب على مصارعها

  حاسس بظلم وليل خانق

  تخانقاوكمان ما باعرفش 
  ئآه يا حسن يابن الهان

  لو روحي ترجع لبارئها

  الخــوفالخــوف
  

  الموت هدير في السما
  لمبة في سقف الأودة

  لة المنورونهر دج
  تحت السحابة السودا

  
  دا حلم ولا حقيقة
  دا عمر ولا دقيقة

  قلبي غزال مذعور
  وسط الوحوش الطليقة

  
  قلبي غزال ارتجف

  شافهم يهاجموا النجف
  وكربلاء الحسين

  الموت عليها اتحدف
  الموت ما بيخوفش

w  لما تلاقيه في الوش
w

  لما تلاقيه أشلاء
   الدشرمنقولة عب

  
  ارايحين لموت جاي لن

  مين اللي كان أولنا
  مين اشترى لنا السلام

  لاجل العدو يقتلنا

  شعب العـراقشعب العـراق
  

  الأسلحة البدائية
  بتسلّم على الأسلحة المتطورة

  والصحراء العراقية
  على سلم الطائرة

  وسيدنا علي بن أبي طالب بيبكي في الآخرة
  وأبو موسى الأشعري وعمرو بن العاص

  الأحداثا على عاملين مؤتمر صحفي تعليقً
  وآية الكرسي لسة في البرواز

  والقصف ليل ونهار
  البترول مولّع
  ودجلة بيدمع

  وبيشكي للفضائيات غلبه 
  واحشني نهر الفرات
  شعب العراق بطل 

  ما حدش بعت له تحية
w  والغزاة شكلهم غريب على الأرض

  الأرض بتتكلم عربي
ا مش فاهمينطبع  

  ولا بيعرفوا الشمال من اليمين
  صلةغير بالبو

  والميه المعدنية
  شايف نخيل البصرة
  بتحارب معاه الكتيبة

  أبو نواس مدفون تحت التكعيبة
  فاق من الخمرة على ضرب القنابل

  يادي المصيبة
  شعب العراق الروح

شعب العراق الدم  
  ما حدش اهتم

  والناس اكتفوا بالنوح
  وأنا أهه

  باحاول أقوم من سريري
  ولأول مرة ما اخافش من الحرب

  ي مصيريه

  من سبعة وستين
  من ستة وخمسين
  من زمن الاحتلال

  والبحتري بيبكي على الأطلال
  على وكسته

  وأنا بحاول أحمي الأطفال
  بيعيطوا في الجزيرة

  شعب العراق مستبسل
  شعب العراق متسلسل
  وماحدش بيجيب سيرة

  تكلمأوأنا لازم 
  مش مهم الشعر ده يعلّم

  لازم أقوم من سريري المضلّم
  أقوملازم 

  ولازم أحبي شعب العراق

  المستشفـىالمستشفـى
  

  الشمس غابت ولا محجوبة؟
  الورد نابت جوه بير بترول

  والدم ثابت جوه أنبوبة
  والأرض ممسوحة بقزازة ديتول

  
  متابعينها... التمثيلية جات

  المرضى ويا ممرضات الدور 
  هدوم قديمة، واللي لابسينها
   ديكورةكومبارس بيطقطق في حار

  
   بالانتحاب متهمانت الوحيد

  وانت الوحيد بالانسحاب مهتم
  جيش الغزاة في القلب لما دهم

  ضخ الأورطي في الفرات الدم 
  انت الوحيد اللي ما شافش الفايدة

w  التمثيلية فيها ستين دور
w

  آدي موسيقى التتر من عايدة
  وادي الشفاء في مشرط الدكتور

  
  العيانين في الأودة بيئنّوا -
  

  ر الألمهذا الأنين هو انتصا
  ودموع نزفها شاكر السياب

  وهو خايف موت يروح للعدم 
  وصوته لسه ساكن الجلباب

  
  آه يا غابات النخل ما تطلي

  على سراير بيضا مرصوصة
  يا روح فتاة فرحانة بالتللي

  هيمي كده للآبدين يا عروسة
  هيمي ما بين المرضى والجرحى
  والصبح نامي في عنبر المشرحة

   بالطرحةطيري في ليالي القصف
  حطي على القتلى اللي في المذبحة

  حطي عليهم طرحتك غطيهم

  ودندني تهنينة الشهداء
   يحييهمصوتك نغم في الآخرة
  الأعداء صوتك نسيم بيضايق

  
  يا غنوة الحيين لموتاهم

  يا جرح تحت القطنة والشاشة
  يا دمع ناس، الدنيا واحشاهم

  يا نبض يرسم موجة في الشاشة
  والمقصلةيا راضخين للظلم 

  ياب الذل متفصلةثلابسين 
  يا نازلين السوق ساعات الصلا
  والحقنة لسه في إيدكو متوصلة

  يا مكلومين يا كارهين الحياة
  "النجدة: "يا غارقين يا صارخين

  يا عابدين يا مؤمنين باالله
  "يا سامعين أبناء بلد واحدة" 

  الشمس غابت ولا محجوبة؟
  والفاكهة طابت ولا معطوبة؟

  يا عدلة ولا مقلوبة؟والدن
  ...وأنا نزيل مستشفى مضروبة

  ولا شبح مقتول بيتكلم؟

  متشعلقين زي الدخان والعنكبوت
  نتدارى من بعض في كفن واحد

  رجب الصاوي

  بين الأنغـامبين الأنغـام
  
  انت معايا -
 أنا مش وياكي •

 طب إيدك؟ -

 هربت من إيدك •

 وشفايفك؟ -

 عضتها سناني •

 وشفايفي؟ -

 أنا ما عرفهاش •

 دنيتنا؟ -

 عاوز أنامأنا  •

 الفجر حيطلع -

 طب بكره؟ -

- ........... 

 طب بعده؟ -

- ............ 

w امبارح؟ -
w

w
.a

lk
ot

to
b.

co
m

www.alkottob.com



 -٩٩-

 )لسه مابيردش......... ( -

 يا حبيبي؟ -

 أنا واحد تاني -

  وعينيا مليانة أغاني
  رحلة أحلام

  تستنى صوتي الجواني
  يطلع م البير

  يتحرك بين الأنغام
  زي التعبان اللي بيسرح

  صوت الأجراس... وبيسرق
  ر عصفورةوبنظرة يسم

  ويغير جلده ويتجدد
  ويصاحب أمنا حواء

  ويطلع آدم م الجنة
  ويضخ السم اللي في نابه

  في الكاس ترياق
w  يلبد في هدوم الرفاعية

  يسمع مزامير الهندية
  يطلع م السلة ويتمايل
  ينفخ أوداجه ويتخايل

  يطلع م القمقم ويايا
  وأسيبه واطير

  مع سرب النحل اللي بيسعى
  تسعةأتقسم بينهم على 

  واتلم في عينك في الشباك
  ع الضرفة الخضرا المتواربة

  تشوفيني هناك
  وتشوفي فراشة على جناحها

  مرسومة عيوني العسلية
  تشوفيني في حومة حداية

  أو حبة ميه في كباية
  أو صوت كروان

  تشوفيني في مراية تقشّر

  تشوفيني في نمرة عربية
  أو كف عروسة متحني

  ارحمني -
  االله يرحمني •

  يطـةيطـةالخرالخر
  

  وعاوزة تمشي.. .لحقتي تيجي •
  خليكي قاعدة 
  ما وحشتكيش؟
  باتي النهارده

  الصيف حصيرته ما بتشتكيش
  
  أنا لو علي أعيش هنا على طول -
  
  طب ليه حتمشي؟ •
  
  مكتوب علي الضلمة والمجهول -

  وورد يدبل فوق تراب مبلول
  
  حتيجي تاني؟ •

  راح اجي تاني بعد كام أسبوع -
  ة دموعأنا النهارده عندي حفل

  
  ؟أرواح بتبكي •
  
  الروح بتبكي من الشجن والهم -

  أنا زيي زيك عندي قلب ودم
  

  إزاي بتبكوا؟  •
  
  عياط بيبدأ من جدور النحر -

 يملا العيون بدموع وملح البحر 

  
  وبتبكوا فين؟ •
  
  بنلم بعض في أي حتة صمت -
  
  إيه؟.. .في أي حتة •
  في الصحرا بين الرمل والصبار -

  المشمشفي بذرة البرقوق أو 

  في عيون غزالة آمنة م الأخطار
  في أي حتة صمت نتوشوش

  
  
  تقولوا إيه؟ •
  
  نقول أغاني كأنها تهنين -

  للرضع الأيتام وللمساكين
  ونقول أغاني تقابل الشهداء
  مواويل تغني للثكالى حنين

  
  وايه كمان؟ •
  
  نفضل نغني واحنا ماسكين بعض -

  أسراب طيور بيضا تلف الأرض
  اجعينيومين تلاته وتننا ر

  نجرجر الرجلين ومطفيين
  
w  وده غلب إيه ده؟ •

  مكتوب عليا وعليك -

  مكتوب في خارطة إيديك
  في ضلمة سهرانة برة

  وفي شموس المجرة
  

  مكتوب علينا الضلمة والمجهول
  في إيديك خريطة عمرك المأمول

  فيها التاريخ والزمن 
  ما فيهاش وطن

  ظلام أزرق وأحمرظلام أزرق وأحمر
  

  اهرب من الشاشة إلى الشباك
  اهرب من الشباك إلى معمل التحليل و

  من معمل التحليل إلى مكتبك
  من مكتبك للأمسية الشعرية

  من الهناجر روح لواحد صاحبك
  من سهرتك ارجع إلى مثواك

  على السرير راسك على الخددية
  وهي قاعده هناك بتستناك

  
  عينيا ليك يا للي عينيك مني -
   أنا بادمنك ياللي بتدمني 
  
  ويه قبل ما انامأنا عايز أقرا ش •
  
  أنا كل يوم مستنياك ترجع -

  w

  وكل يوم فيه شيء جديد يوجع •
  

  أنا حاقفل الأباجورة -
  

  الدنيا ضلمة •
  

  نام يا حبيبي في الضلام الأزرق -
  

  عربية الإسعاف بتصرخ ليه •
  

  يهودي ميت بس بيبرق -
  أما الشهيد ميت وقافل عينيه

  
  !أنا خايف قوي •

  
  نام يا حبيبي في الضلام الأحمر -

  ابات في الحارة بتزمجروالدب
  قال الشباب بتجرجرونا لفين

  مكتوب علينا الموت لنتفجر
  
 أحضنيني •

  
  نام يا حبيبي في الضلام للنور -

  نام يا حبيبي الكل نام مقهور
  وجوزين حمام مستنيين بقك
  وفي الإمام رز ولبن مندور

  
  آه •

  
  نام يا حبيبي وأولياء االله -

  فاكرين دعاء أمك مع جدتك
   بلاش تقوللي آهنام يا حبيبي

  وشم ريحة النوم على مخدتك
  

• ...  
  نام يا حبيبي في الضلام مبسوط -

  أحلامي تتنطط على سحنتك
  لو مت مني ما كانش قصدي تموت

  لو عشت، بكره الدنيا حتموتك 
w

  !!......أخرسأخرس
  
  زي ما شفتي -

  أنا ما تكلمتش
  !لكن هو بيشخط كل شوية

  !مش مجنون لأ.. .؟!ده -
  !ونده السجان وأنا مسج

  
  لأ خليكي ما تمشيش -

  ونظره خلاص شيش بيش.. .ده أطرش خالص
  
  !أيوه يا ستي ده سجن -

  لكن ما لهوش أسوار
  
  !طبعاً هو اللي ساجنني -
  !لأ مش فاكر تهمتي إيه -
  w

  خمسة وثلاتين. .يمكن تلاتين! ولا فاكر من إمتى -
  
  آخر واحد مات.. .كان فيه مساجين تانيين -

  !اضيودفنته الصيف الم
  
   فراخ وأرانب وبنيت فرن الناحيهيأبا بازرع ومرب -

  !دي
  
  أنا با طبخ ليه وليه -

  وفي يوم الجمعة باحميه
  
  أبص عليه .. .لكن كل ما اهم.. .طبعاً حاهرب -

  راح أسيبه لمين؟.. .وأقول مسكين

  أنت إيه؟أنت إيه؟
  
  ..نتصرف. .نعرف. .عشان.. روقي •

  ..ونعرف نتصرف.. إزاي
  

  ؟هو انت إيه -
  هو انت رايق قوي كده ليه؟
  فرحان بعقلك قوي كده ليه؟
  ورامي قلبي وحيد كده ليه؟

  بتبص لي بشفقة كده ليه؟
  !وكأني حاجة غريبة عليك

  
  هو انت إيه؟

  ما بقيتش طايق إني أخاف؟
  ما بقيتش طايق إني أقلق؟

  تهرب من الصوت تحت لحاف
  وشفايفي تنشف وتشقّق

  هو انت فين؟
  !ش فاكرهم.. .غايب بقى لك

  بس انت قافل بالرمشين
  عينيك اللي مسافرة.. .عينيك

  
  هو انت مين؟

  ما نتاش حبيبي اللي أنا عارفاه
  ولا الجيليه اللي أنا شاغلاه

  ولا النبيت اللي شربناه
  ولا المغنى اللي سمعته

  ولا المصاغ اللي أنا بعته
  ولا الطريق اللي رجعته

  ولا السفر
  والهدوم

  ولا الكلام 
  ملامحولا ال

  ولا الضحك
  ولا أي حاجه فيك منه

  حبيبي مات، لو كان عايش
  !كان يبقى سنّك من سنّه

  جــدوجــدو
  
  صباح الخير يا جدو    -

  يا جدو يا جميل
  هو انت ليه يا جدو

  تصحى من النوم جميل
  تغسل وشك يا جدو

  شعرك الأبيض جميل
  تلبس هدوم يا جدو
  تبقى أجمل جميل
  تدخل هنا ياجدو

  ون جميليبقى الصال
  تقعد ساعات ياجدو

  على الكرسي الجميل
  بتعمل إيه يا جدو؟

   مستني عزرائيل-

  الشعر شارد في الجبل مني

  عملت أنا هجان ورحت وراه
  

  صلاح جاهين

  كلام بيعيشكلام بيعيش
  

  يوم ما حتكتب شعر
  راح يبقى لك سعر
  غيره حتبقى مفيش

  
  ماتخافشي من حد
  واكتب شعر بجد

  ع الأرض ما تمشيش
  

   البيتحلق فوق
  جنب هلال المادنة

  صلى مع الدراويش
  

  ارضع لبن البز
  سافر ويا الوز

  راح يطلع لك ريش
  w

  تبت في الأحلام
  كل الشعر كلام

  بس كلام بيعيش
  

  عيط وانت بتكتب
  ساعة العمر بتكدب

  فجأة تروح ما تجيش 

  كلام مرتجـلكلام مرتجـل
  

  أنا ورد لونه بهيج
  باملا الليالي أريج
  وادبل في زهريتي

   لغط وضجيجواصحى في
  

  ماشي في طريق الأجل
  مستقبلي مرتجل

  وباقول كلام متعاد
  بالشعر أو بالزجل

  
  الذكريات بتبيض

  يدخل قديم في جديد
  تصبح غابات أحلام

  لكن شجرها حديد
  
  w

  بالسلسلة مصفود
  خرفت في التيفود

  عرقان وحالي عدم
  ومن الزمن مرفود

  
  مشفوط في دنيا موات
  آخرتها مش سماوات

  خير ولا شرلا فيها 
  ولا تقبل الدعوات

  
  يا رب أنت الحاني

  يا فاطر الأكوانِ
ا للسانييا غافر  
ا قلبي إلى العنوانِيا ملهم  

  اديني حبة أمل
  ويا نسيم الصباح

  واديني وقت اشتغل
  واديني وقت ارتاح

  أنا اللي ماشي بعجل
  مع إني عندي جناح

  هشم التفاعيلهشم التفاعيل
  

  شعرك قديم يا سيد
  ينفع لشاعر ميت

  في آخر السبعينات
  

  شعرك رقيق ومحنتف
  موزون قوي ومكتف

  بيكرر النغمات
  

  ويكرر الأسئلة
  وكلامه يرجع إلى
  سوالف الحكايات

  
  ما فيهوش حاجات مبهمة

  ولا شوم ولا تجرمة
  ولا بوم ولا حيات 
w  لو كنت عايز تقول

  ادخل في بطن الغول
  وانزل ولف ساحات

  
  سيب السرير الدافي

  خلي القلق متعافي
  للقافية قول سلامات

  
  سلامات يا عم خليل

  وهشم التفاعيل
  وقطع الملايات

  
  لا تقوللي نهر النيل
  ولا الحمام زغاليل

  ولا تعشق السماوات
  

  قول للحبيب باكرهك
  أنا منتهك: واصرخ

  على كافة الجبهات

  انزل إلى الأودية

  ور أوليابوافتح ق
  مابقاش لها كرامات

  
  بوس.. لو بنت حلوة

   بلبوصواطلعلها
  اخلص من العورات

  
  اكتب وصدق جهلك
  وانسى نصايح أهلك
  وبص في المرايات

  
  حتلاقي شاعر أعرض
  شعره جميل ومفضض

  ودم عينه كاسات

  على وشه دنيا جديدة
  وفي إيده أعظم قصيدة

  واحد كتبها ومات
w

  صورةصورة
  

  نفسي أكتب شعر فاضي
  الدموع ما بتملاهوش

  الصور ع الحيطة مدقوقة بشاكوش
  باصة على الفراغبنت 

  بحر فاضي
  بحر فاض

  والعيون في الصورة ما بيتكلموش
  والودع والملح بيغطوا الأراضي

  والملوك غرقانة في شلت العروش
  والقمر نزل حباله

  والولاد ما بيطلعوش

  عينيا في إيدياعينيا في إيديا
  

  يا للي قلبك باش  بلاش تخربش في قلبي 
  قلب ما بيهداش  أنا كنت شاعر في جنبي

  ومفتح الأشياش    كن جنبيوالشعر سا
  ولا عمره ما لباش    أناديله دوغري يلبي
  أصله ولد غشاش    لكنه فجأة غدر بي

  
  والشعر رايح جاي    خبيت عينيا في ايديا

  ويقول يا شاعر حي    عمال بينده عليا
  وارفع عينيك للضي    امسح دموعك شوية

  وللشجر والري    وغنى للإنسانية
  ى وميسلمى وليل    وشريط في لفة هدية

  
  حاكتب وأقولك إيه   ما عرفتش امسك قلم
  طب حاكتبه على إيه    حاكتب كلام محترم

  ولا عمره رد عليه    ل ينادي الهرمالني
w  ما اعرفش رفرف ليه    ع البحر رفرف علم

  ولا حد باكي عليه    الشعر بيت انهدم
  

  ودي الصداع حبه    الأسبرين اللي خدته
  ألعب عليه حبه    والكومبيوتر نصبته
  الطير لقط حبه    وكف إيدي بسطته

  حبه ورا حبه   وكتبت شعر وشطبته
  يدق بمحبه    وقلبي دق وظبطته

  الشعر من قلبكالشعر من قلبك
  

  بلاش تقول الشعر من قلبك
  بلاش تعيط وانت بتردده

  أنا عارف أن الأمر من ربك
  بتكتب شعر وبتنشده.. .مجذوب

  
  بلاش تقول الشعر من قلبك

  فيه شعر أسهل في الكتابة كتير
  تنام كده في الضلمة على جنبك

  يطلع نغم ويا هوا المناخير
  

  بلاش تقول الشعر من قلبك
  أنا وانت ومحمد كشيك عارفين
  الشعر مات والذنب مش ذنبك
  وأي شاعر في البلد مسكين 
  بلاش تقول الشعر من قلبك
w  حرام عليك قلبك كده تقتله

  اشبك قصايد الشعر بالمشبك
  وارجع وعيش العمر من أوله

  
  بلاش تقول الشعر من قلبك

  وبلاش تعارض حضرة السلطان
  وبلاش تعاتب حد مش حابك

  لا حد عنده دموع ولا طقطان
  

  بلاش تقول الشعر من قلبك
  فيه شعر بيموت صحابه بجد

  في لحظه واحده تلتقيه ساحبك
  يرميك ولا يعرف مكانك حد

  صليبـكصليبـك
  

  شعرك صليبك ياللي كلك وجد
  موتكمصلوب عليك منصور على 

  صوتك حياتك في طريق المجد
  

  وفي الأعالي المجد للي اشتغل
  بهمة وبإخلاص عشان ينتج
  ينسج حياته بالإيمان والعمل

  
  شوف اللي كان في المعتقل ع البرش

  رجليه تخبط بالنغم ويزوم
  مليان هموم والشعر ما يبصبرش

  
  شوف اللي قاعد ع الكنب بيتوه

  في عينه حنان وحب ونار. .زايغ
  ار في قلب العاشق المندوهأشع

  شوف اللي ساكن قلبي زي الجن
  يرفع دماغه لفوق يجيب الوحي
  في الوعي والغيبان تمللي يئن

  
  لازم تقول الشعر من قلبك

  لازم تفيض بالدمع والجيشان
  فيضان قصايد حية من صلبك 

  العيون المفتوحينالعيون المفتوحين
  

  الشعر سابه
  وهو مفرود ع السرير

  رافض يغير نفسه
  ابهالبحر س

  ساعات بيلحس كتافه
  جلد العجايز عادب

  واللب في جيب القميص مغسول
  الملح سابه

  وهو لسه بيلبس القمصان
  ويخاف يقرب للمرايه

  أحسن يلاقي خاله عبد الحكيم
  الدمع سابه

  وهو لسه بسنه مكسوره
  وبيوحشوه الميتين

  الفجر سابه
  w

  وهو مفرود ع السرير
  ومفيش إجابة

  في العيون المفتوحين

  حنان مشحوتحنان مشحوت
  

  مشاهد فيلمامسح دموعك دي 
  كلمني بكره الصبح في التليفون

  وطبق الورقة اللي فيها الحلم
  وحط حلمك جوه جيب البنطلون 

  
  عصفورة الجنة ورق متقطّع

  مش حتقدر تمشي... والشمس جامده
  وسبت حد اتنين تلات أربع
  بقاله جمعه أمين ما بينامشي

  
ا بيوجع رقبتكنوم الكنب دايم  

  والزرع في البيت القديم بيموت
  عرقك مغرق في العيا مرتبتك
  ليه بس تستنى حنان مشحوت

  الأمسية الشعريةالأمسية الشعرية
  

  الشعر اللي في الأمسية
  كان طالع ينادي النور
  كان نازل يجيب الميه

  وبيملا كاسات بنور
  

  الشعر اللي كان في المسرح
  كان زهرة لمون بتفتح

  كان نخلة بلح حياني
   تطرحنقطفها وترجع

  
  الشعر اللي ياما فرحنا

  على صوته وعلى أرغوله
  الليلة حلمت إن احنا

  في عرض الوطن بنقوله
  في الشارع وفي العربية
w  في السكة إلى المنصورة

  كشافها اللي في الفجرية
  بينور لنا الشبورة

  في الجنة وفي المستشفى
  في القهوة وفي التراسينا
  بيطري العيدان الناشفة

  كسينايوبصوف الغنم 
  

  ورانا الإيدين العاملة
  أكّلنا عسل وطحينة
  سمعنا دبيب النملة

  وجيراننا اللي يجروا فوقينا
  

  في الصيف والخريف عيطنا
  في ليل الشتا غطانا

  في فصل الربيع فرطنا
  طلّعنا من الرمانة

  
  ضيةفوبدرنا في كاسات 

  منقوشة بغزالة وبجعة
  أرواحنا تقول أنا راجعة

  ةيا ربي وانا مرضي
  

  والشعر اللي في الأمسية
  كان طالع ينادي النور
  كان نازل يجيب المية
  ويسقف مع الجمهور

